
CN.nr.1/2022 

 

GJYKATA THEMELORE NË GJILAN-Dega në Novobërdë, Departamenti i 

Përgjithshëm/Divizioni Civil, gjyqtari Gazmend Ajvazi , me referenten e lartë Mimoza 

Mehmeti, duke vendosur  sipas propozimit të propozueses B. S.-S. nga fsh.K., K.Novobërdë, 

tani me vendbanim në “ Çupri “ Rr. “B. N.” nr...., të cilën e përfaqëson V. R. nga Gjilani, për  

regjistrimin faktit të vdekjes në Librat Amzë, të të vdekurve të të ndjerës S. (P. ) S.,  pas 

mbajtjes së seancës më datë 16.08.2022 , mori  këtë, 

 

               A  K T V E N D I M 

 

I.APROVOHET  si i bazuar propozimi i propozueses  B. S.-S. nga fsh.K., K.Novobërdë tani 

me vendbanim në “ Çupri “ Rr. “B. N.” nr.... dhe VËRTETOHET   se e ndjera S. (P.) S.  ka 

lindur në vitin .. në fsh.K. të Komunës së Novobërdës, ndërsa ka vdekur më dt..... në fsh.K., 

K.Novobërdë. 

 

II. Obligohet Zyra e Gjendjes Civile në Novobërdë,  që në Librat Amëz të të Vdekure të bëjë 

plotësimin e të dhënave  në bazë të këtij aktvendimi. 

 

III. Shpenzimet e procedurës, propozuesja ti bartë vet. 

 

            A  r   s  y  e  t   i  m 

 

Propozuesja B. S.-S., përmes përfaqsuesit V. R. nga Gjilani më dt.26.01.2022, ka ushtruar 

propozim për regjistrimin e të dhënave të vdekjes të të ndjerës S. S., e cila përndryshe ishte 

nëna e propozueses e cila kishte lindur në vitin .... dhe kishte vdekur më dt.... në fsh.Kllobukar, 

K.Novobërdës.  

 

Pas pranimit të propozimit gjykata ka caktuar seancë gjyqësore dhe përfaqsuesi i propozueses 

ka deklaruar, se mbetem pranë propozimit për regjistrimin e të dhënave të vdekjes, lidhur me të 

ndjerën S. S. , ku e njëjta ka lindur në vitin ... dhe ka vdekur më dt....., por që data e vdekjes 

nuk është regjistruar në librin amzë të të vdekurve në Komunën e Novobërdës, ndërsa në fjalën 

përfundimtare kishte deklaruar, se pas administrimit të provave u vërtetua fakti se e ndjera S. 

S., kishe lindur në vitin ... dhe kishte vdekur më dt.... në fsh.K., K.Novobërdë. Konstatimi i 

datës së vdekjes së të ndjerës S. S., nevojitet për shqyrtimin e trashëgimisë së të ndjerit J. S. 

përndryshe ish bashkëshorti i S. S.  

Gjykata ka administruar provat dhe atë qertifikatën e lindjes me nr. rendor .. të dt...., deklarata 

nën betim .... e dt..... dhe ka shiquar foton e përmendores së varrit të bërë nga vet propozuesja. 

 

Me leximin e qertifikatës së lindjes me nr. serik ... nr. rendor .. e dt......në Novobërdë, u 

vërtetua fakti se propozuesja B. S. –J. ka lindur më dt..... në fsh.K.r, K.Novobërdë, nga babai J. 

S. dhe nëna S. S. 

 

Me leximin e deklaratës nën betim ..... e dt....., u vërtetua fakti se V. R., S. S. kanë dhënë 

deklaratë nën betim,  se e ndjera S. S. ka lindur në vitin ... në fsh. K. nga nëna J. dhe babai P. 

dhe ka vdekur më dt.... në fsh.K., K.Novobërdë nga vdekja natyrore dhe e njëjta ëshë varrosur 

në varresat e fsh.K. 

 

Nga shiqimi i fotos së përmendores së varrit u vërtetua fakti se e ndjera S. S. ka lindur në vitin 

...2 dhe ka vdekur në vitin .... 

 

Nga deklarata e propozueses të dhënë në cilësi të palës u vërtetua fakti, se e ndjera S. S. ka 

qenë nëna  e propozueses e cila ka lindur në vitin ... dhe ka vdekur më dt.... . Në vitin ....zyra e 

Shërbimit të ofiqarisë në Komunën e Novobërdës ishte përfshirë nga zjarri dhe aty ishte djegur 

i tërë dokumentacioni dhe nga kjo arsye e ndjera S. S. ka mbetur e paregjistruar, si person i 

vdekur .Arsyet se tani dëshirojmë faktin e datës së vdekjes është rregullimi i trashëgimisë, pasi 

që propozuesja është e vetmja trashëgimtare e të ndjerës S. S. 

 

Nga dëgjimi i dëshmitarit S. S., u vërtetua fakti se të ndjerën S. S. e kishte njohur pasi që të 

njëjën e kishte pas gjyshe . E njëjta kishte lindur në vitin  dhe kishte vdekur më dt..... në fsh.K., 

K.Novobërdë.  

 

Gjykata duke qmuar provat një nga një dhe të gjitha së bashku, ka vërtetuar këtë gjendje 

faktike, se e ndjera S. S.  kishte lindur në vitin ... dhe kishte vdekur më dt... në moshën ... 

vjeqare, në fsh.K., K.Novobërde nga vdekja natyrore. Data e vdekjes së të ndjerës S. S. nuk 

figuron në Librat Amë të të vdekurvë në Zyrat e Gjendjes Civile në Komunën e Novobërdës. 

 

Nga të cekurat më lartë gjykata e aprovoi propozimin e propozueses dhe vendosi si në pikën I 

të dispozitivit të këtij aktvendimi duke u bazuar në nenin 73 të LPJ-së, i cili parasheh 

procedurën e të provuarit të vdekjes së një personi ku shprehimisht thuhet” Në qoftë se vdekja 

faktike e një personi nuk mund të provohet me anë të dokumentit të parashikaur me ligjin per 

Librat Amzë, qdo person që ka interes juridik të drejtpërdrejtë si dhe organi i kujdestarisë 

mund ti paraqesin propozim gjykatës që me aktvendim të konstatojë vdekjen e personit”. 

 

 

 

 

 

 

 

Vendimi mbi shpenzimet e procedurës është marr në pajtim me nenin 450 të LPK-së. 

  

Nga të cekurat më lartë, e bazuar në nenin 73 të  LPJ-së, dhe nenit 142  të LPK-së, u vendos si 

në dispozitiv të këtij aktvendimi. 

    GJYKATA THEMELORE NË GJILAN 

  DEGA NË NOVOBËRDË 

               CN.nr.1/22, datë 16.08.2022 

                                                     

                                                                                                                     Gjyqtari 

 Gazmend Ajvazi 

 

UDHËZIMI MBI MJETIN JURIDIK: Kundër këtij aktvendimi  është e lejuar ankesa në afat 

prej 8 ditësh, në Gjykaten e Apelit në Prishtinë, ankesa në kopje të mjaftueshme dorëzohet 

përmes kesaj gjykate. 

  

 

 


